
Пачынаючы з 7 сакавіка не далі выехаць 
з Беларусі некалькім грамадскім дзеячам 
і палітыкам, у тым ліку лідару Аб’яднанай 
грамадзянскай партыі (АГП) Анатолю Ля-
бедзьку.

 14 сакавіка за межы Беларусі не дазволілі 
выехаць шэф-рэдактару газеты “Наша Ніва” 
Андрэю Дынько. Не пусцілі за мяжу кіраўніка 
Беларускай асацыяцыі журналістаў Жанну 
Літвіну і яшчэ трох сябраў асацыяцыі.

На мяжы ўсім раяць звяртацца ў Дэ-
партамент па грамадзянстве і міграцыі 
МУС па месцы жыхарства. Між тым, 13 
сакавіка начальнік Дэпартаменту па гра-
мадзянстве і міграцыі МУС Аляксей Бягун 
на просьбу “Еўрарадыё” пракаментаваць 
сітуацыю з «чорным спісам» беларускай 
апазіцыі заявіў, што ў яго “няма адпаведнай 
інфармацыі па гэтым пытанні”, і што звяр-
тацца па тлумачэнні неабходна да тых, хто 
выносіў рашэнне пра абмежаванне права 
гэтых людзей на выезд. 

У мясцовых аддзелах па грамадзянстве 
і міграцыі таксама не прадастаўляюць 
інфармацыі пра нявыезд, спасылаючыся 
на “збоі” ў праграме з базай нявыязных.  
(Адзінае пакуль  выключэнне – кіраўнік 
РПГА “Беларускі Хельсінкскі камітэт” Алег 
Гулак, якому паведамілі пра яго прысутнасць 
у спісе невыязных за дзень да меркаванай 
паездкі – 13 сакавіка.)    

Нагадаем, што 29 лютага партал TUT.
BY са спасылкай на “крыніцу, блізкую да 
кіраўніцтва краіны”, паведаміў, што ство-
раны спіс са 108-і невыязных — людзей, 
якія нібыта заклікалі да ўвядзення санкцый 
супраць Беларусі. 

У іх ліку называліся былы старшыня 
Вярхоўнага Савета Станіслаў Шушкевіч, 
старшыня Беларускага кангрэсу дэмакра-
тычных прафсаюзаў Аляксандр Ярашук 
і старшыня ГА “Беларуская асацыяцыя 
журналістаў” Жанна Літвіна.

новы Чорны спіс

Напярэдадні, 27 лютага, Савет міністраў замеж-
ных спраў краін Еўразвязу прыняў рашэнне пра 
пашырэнне спіску беларускіх чыноўнікаў, на якіх 
распаўсюджваюцца візавыя санкцыі.

У адказ беларускае МЗС вырашыла адклікаць 
беларускіх амбасадараў з Варшавы і Бруселю і рэка-
мендавала Польшчы і ЕС адклікаць сваіх амбасадараў 
з Мінска. 

Па выніках тэрміновых кансультацый у Бруселі 28 
лютага было прынята рашэнне аб адкліканні з Мінска 
кіраўнікоў дыппрадстаўніцтваў усіх краін ЕС.

Магчыма, адмова ў выездзе грамадскім актывістам 
з’яўляецца “помстай” Еўразвязу.

 ГА “БАЖ” накіравала афіцыйныя звароты 
кіраўнікам Генеральнай пракуратуры РБ, Дэпарта-
мента па грамадзянстве і міграцыі МУС РБ, а таксама 
Дзяржаўнага памежнага камітэту РБ з патрабаваннем 
высветліць, хто абмежаваў выезд сябрам арганізацыі, 
і прыцягнуць вінаватых да адказнасці.

Журналісты просяць “паведаміць, якая дзяржаўная 
ўстанова і на якой падставе прымала рашэнне абме-
жаваць выезд з краіны сябрам ГА “БАЖ”, а таксама 

“прыняць усе неабходныя меры для аднаўлення іх 
правоў і недапушчэння парушэння канстытуцыйнага 
права грамадзян Беларусі на выезд у будучым”.

Старшыня ГА “БАЖ” Жанна Літвіна наведала Ад-
дзел па грамадзянству і міграцыі Савецкага раёна 
Мінска. Адказу на галоўнае пытанне – кім прынята 
рашэнне пра абмежаванне выезду і на якой падставе 
нах РБ, права якіх на выезд з РБ часова абмежаваны”.

Улады не выпускаюць за мяжу не
залежных журнаістаў, грамадскіх 
і палітычных дзеячаў.



Паводле АМП

Гід па Work and Travel

З атрыманнем візы ў Амерыку часта ўзнікаюць 
цяжкасці, таму праграма Work and Travel USA працяг-
вае працаваць і кожны год спраўна набірае ў шэрагі 
ўдзельнікаў маладых шукальнікаў прыгод. Для мала-
дых шукальнікаў гід па Work and Travel  – гэта невялікі, 
але ёмісты даведнік па асноўных пытаннях, звязаных 
з паездкай у ЗША.

Ready!
Усё пачынаецца з выбару агенцтва, якому вы ад-

дасцё свае (цяпер немалыя) грошы і якое зоймецца 
падрыхтоўкай дакументаў для паездкі. Афіцыйную 
інфармацыю аб акрэдытаваных юрыдычных асобах 
– арганізацыях, якія маюць ліцэнзію на правядзенне 
дадзенай праграмы і адобраных спонсарамі Work and 
Travel ў ЗША - можна знайсці на сайце Міністэрства 
Унутраных спраў РБ. 

Каб даведацца аб кампаніях, якія ажыццяўляюць 
гэтую праграму, а таксама па любых пытаннях, звяза-
ных з ёй, можна звяртацца па тэлефоне гарачай лініі 
113 (бясплатны званок па Беларусі).

Set!
Наступны этап – падрыхтоўка дакументаў. 
Самае важнае, на што варта звярнуць увагу – гэта 

прапанова працы (job offer). Раней можна было 
ўдзельнічаць у праграме і атрымаць візу, не маючы 
прапановы працы. У сувязі са змяненнем палітыкі 
ЗША і ўзмацненнем жорсткасці правіл для замежнікаў 
змяніліся і праві лы, датычныя дакументаў для ўдзелу 
ў праграме. 

Зараз сумоўе 
на візу будзе пра-
водзіцца толькі 
пры наяўнасці 
а ф і  ц ы й  н а г а , 
п р а в е р а н а г а 
Д з я р ж д э п а р -
таментам ЗША 
п р а ц а д а ў ц а , 
ад якога прад-
с т а ў л я е ц ц а 
джоб-оффэр і 
якому амбаса-
да абавязкова 
патэлефануе з 
мэтай праверкі 
дадзеных.

job offeRS
Прапанова працы забяспечвае стабільнае месца 

працаўладкавання з гарантыяй заробку. Пры гэтым 
заробак можа быць невысокі, затое працадаўца 
можа прапанаваць жыллё, харчаванне ці яшчэ якія-
небудзь ільготы.

Пошукам джоб-оффераў удзельнік праграмы можа 
займацца сам або даплаціць за гэтую паслугу кампаніі, 
якая займаецца яго дакументамі. Аднак варта мець на 
ўвазе, што Дзярждэп ЗША ставіцца да працадаўцаў 
вельмі пільна. 

Да прыкладу, летам 2011 года запыты на візу 
многіх беларускіх студэнтаў былі адхіленыя па пры-
чыне рускамоўнага імя працадаўцы.

Некаторыя асабліва жвавыя шукальнікі прыгод 
разлічваюць на тое, каб, ігнаруючы атрыманы джоб-
оффэр, адправіцца ў месцы заробку больш папуляр-
ныя і перспектыўныя. Акрамя таго факту, што пры 
існуючым становішчы рэчаў, гэта будзе расцэньвацца 
як сур’ёзнае парушэнне ўмоў праграмы, аж да маг-
чымай дэпартацыі, ёсць яшчэ і іншыя складанасці.

Справа ў тым, што стварэнне дакумента, які дае 
права на легальную працу і ў цэлым пражыванне ў 
Амерыцы – нумар сацыяльнага страхавання (SSN) – 
займае каля 4-х тыдняў ад рэгістрацыі да атрымання 
яго на рукі. Без яго на працу не возьмуць, а губляць 
месяц часу вельмі нявыгадна. У той час як працадаўца, 
які прадаставіў вам джоб-оффер, возьме вас на працу 
і да атрымання дадзеных дакументаў.

грАмАДСтвА
народ, беларускі народ! (м.багдановіч)

Go!
Квіток на самалёт да месца прызначэння лепш 

набываць у фірмах, якія, у выпадку адмовы ў візе, 
вяртаюць яго поўны кошт. Аднак пры гэтым адмова ў 
візе павінна быць дакладна прадстаўлена ў пашпарце, 
інакш грошы не вернуць.

Жыллё, еЖа і транспарт
Пытанне жылля вельмі важнае. Калі жыллё не 

прадастаўляецца працадаўцам (пра што трэба аба-
вязкова даведацца загадзя), то шукаць яго варта як 
мага раней. 

Многія арандадаўцы, акрамя аплаты за месяц 
наперад, патрабуюць грашовы дэпазіт, які будзе 
захоўвацца ў гаспадара на выпадак непрадбачаных 
жыллёвых праблем. Сярэдні кошт жылля ад штата 
да штата ад $ 500 да 800.

Прыкідваючы прыблізны бюджэт, варта ўлічваць 
выдаткі не толькі на ежу, але і транспарт. Калі вам 
самому прыйдзецца дабірацца да месца працы ад 
месца жылля, то выдаткі на арэнду машыны або на 
грамадскі транспарт таксама варта ўключыць у не-
абходную суму грошай на паездку. 

Дадатковых грошай запатрабуе сотавая сувязь 
(раім купляць тэлефоны сістэмы Pay-per-Go ў офісах 
правайдэраў) і Інтэрнэт (падтрымлівае свабодны до-
ступ Wi-Fi у кафэ і ім падобных месцах моладзевай 
тусоўкі).

Будзьце пільныя!
Існуе небяспека фінансавых махінацый, у якія 

студэнт можа апынуцца уцягнутым пры жаданні за-
бяспечыць сабе дадатковы заробак. Рэкамендуецца 
прытрымлівацца агульнавядомых формаў заробку і 
не пагаджацца, да прыкладу, зарабіць шляхам атры-
мання наяўных чэкаў або іншых каштоўных папер 
праз свой асабісты банкаўскі рахунак. 

Падобны спосаб заробку з’яўляецца фінансавай 
афёрай, вы не толькі пазбавіцеся сваіх грошай, 
але таксама рызыкуеце страціць давер банка (дзе 
ваш рахунак могуць закрыць) і прыцягнуць увагу 
праваахоўных органаў.

woRk and tRavel
Увогуле і ў цэлым, цяперашні ўдзел у праграме 

Work and Travel USA хоць і прадстаўляе больш вузкі 
спектр магчымасцяў у параўнанні з папярэднімі 
гадамі, тым не менш з’яўляецца добрым спосабам 
развіць свой   кругагляд і веданне мовы і культуры 
ЗША для тых, каму гэта цікава. Ну і падзарабіць крыху 
большую суму, чым прапаноўваць БРСМ-аўцы ў сваіх 
будатрадах.

амерыка – бераг мары, і ты лічыш, што  яго лепш аднойчы ўбачыць самому, чым сто разоў 
пачуць ад сяброў, якія ўжо бывалі там? Жаданне пабачыць краіну бязмежных магчы
масцяў, папрацаваць і адпачыць ў ёй сабе на карысць прыцягвае многія маладыя розумы.

ПрАвА
людзьмі звацца! (Я.купала)

Аэрапорт Сінгапура

Дастаткова ўспомніць прыклад гарачага і 
вільготнага клімату Сінгапура – яшчэ 30 гадоў таму ў 
сусветнай навуковай паліталагічнай думцы лічылася 
практычна за аксіёму, што ў гарачым трапічным 
клімаце немагчыма паспяховае эканамічнае развіццё.

Ці, наадварот, можна прывесці прыклад паспяхо-
вага развіцця такіх гарадоў як Хельсінкі або Таронта. 
Здавалася б, золкі, цёмныя і працяглыя зімы павінны 
былі б перашкаджаць паспяховаму развіццю. У свой 
час гэта было галоўным апраўданнем, чаму Расея і 
іншыя краіны нашага рэгіёну ў эканамічным развіцці 
заўсёды адставалі ад дзяржаў заходняй Еўропы.

На самой справе праблема не ў клімаце, не ў 
геаграфічным становішчы, не ў блізкасці да мораў-
акіянах.

Краіну робяць людзі. І сёння зусім не важна, дзе 
ты знаходзішся геаграфічна: на перакрыжаванні 
марскіх шляхоў, на «вялікім шаўковым шляху» 
або заціснуты гарамі або лясамі. Пры граматнай 
эканамічнай палітыцы можна нейтралізаваць на-
ват цалкам варожае асяроддзе: ўспомнім, як 
развіваўся маленькі трохмільённы Сінгапур, які мае 
на поўначы трыдцацімільённую Малайзію, а на поўдні 
– трыдцацімільённую Інданезію. Абедзве гэтыя краіны 
былі вельмі варожа настроены да Сінгапур і ўвесь час 
пагражалі бяспецы гэтай маленькай выспы.

З развіццём транспартных і асабліва паветра-
ных камунікацый геаграфія перастала выконваць 
істотную ролю. 

Развіццё сёння залежыць не столькі ад геаграфіі 
і клімату, колькі ад людзей, ад іх здольнасці зрабіць 
сваю краіну, свой горад цэнтрам нейкіх глабальных 
інтарэсаў, скрыжаваннем, дзе можна было б сустра-
кацца, мець зносіны. Гэта значыць, горад павінен 

быць прывабным месцам для жыцця, працы і 
адпачынку.

Транспартная даступнасць краіны (і горада) пера-
стала гуляць першапачатковую ролю. 

сакрэты поспеху
Сучасная авіяцыя дае магчымасць хутка дабрацца 

да месцаў, якія раней разглядаліся як вельмі аддале-
ныя і бесперспектыўныя. Адным з найбольш значных 
фактараў сёння з’яўляецца … стан аэрапорта і адпа-
веднай авіяцыйнай інфраструктуры.

Калі ў горада/краіны атрымоўваецца пабудаваць 
сучасны міжнародны аэрапорт, выбудаваць грамат-
ную транспартную лагістыку, ён ператвараецца ў 
транспартнае скрыжаванне. У свой час гэта ўдалося 
зрабіць Франкфурту, Сінгапуру, Ганконгу. Некалькі 
пазней гэта атрымалася ў Дубая, Стамбула, Шанхая.

Знаёмства з краінай, як вядома, пачынаецца 
менавіта з аэрапорта. Ад яго стану – як эстэтычнага 
(вонкавы выгляд), так і ўзроўню і якасці абслугоўвання 
пасажыраў судзяць аб стане эканамічнага развіцця 
ўсёй краіны.

аэрапорт сінгапура
Аэрапорт Сінгапура Чанг – адзін з лепшых 

аэрапортаў свету.
Аэрапорт, дзе памежнік не ўглядаецца падазрона 

ў твар, бачачы ў кожным патэнцыйнага злачынца, а 
частуе пасажыраў цукеркамі!

Як стаць 
«цэнтрам Еўропы»?
інтуітыўна мы адчуваем, што геаграфія неяк звязана з эканамічным развіццём. 
клімат, геаграфічнае становішча, блізкасць да мора, і іншыя фактары ў той ці іншай 
ступені ўплываюць на эканамічнае развіццё краіны. аднак з вопыту мы таксама 
ведаем, што эканамічныя пункты росту, паспяховыя прыклады развіцця існуюць у 
розных рэгіёнах свету. 

Аэрапорт і дарога ад яго – гэта лепшая дзяржаўная 
інвестыцыя, якую толькі можна зрабіць. У аэра-
порце павінны быць створаны ўмовы для адпа-
чынку пасажыраў, аднаўлення сіл пасля пералёту, 
магчымасці для працы. У аэрапорце павінна быць 
гасцініца, пакоі для адпачынку, душавыя і бізнэс-цэнтр. 
Там павінны быць дзіцячыя пакоі з забаўляльнымі 
атракцыёнамі і адукацыйнымі гульнямі і да т.п.

 Зразумела, каб пабудаваць такі аэрапорт, трэба 
час. У Сінгапуры лепшы ў свеце аэрапорт пабудавалі 
за 6 гадоў, у той час краіна была адной з самых бедных 
у свеце. Сёння – адна з самых багатых.

хельсінкі
У аэрапорце горада Хельсінкі вы можаце прыняць 

сауну і паплаваць у басейне.

Але гэтага мала. Важна забяспечыць хуткае пра-
ходжанне пасажыраў праз мытную і іміграцыйную 
службы, атрыманне багажу і праезд у горад. Менавіта 
аэрапорт, а таксама яго службы – памежнікі і мытнікі – 
фармуюць вобраз краіны. Менавіта ад іх працы зале-
жыць гатоўнасць інвестара ўкладваць у краіну грошы.

аэрапорт у дуБаі
Максімальная хуткасць праходжання мяжы і 

мытні складае ў гэтым горадзе 3 хвіліны. Дзяр-
жава спецыяльную ўвагу надае вырашэнню гэтай 
адміністрацыйнай праблемы.

Пры гэтым праца мытнікаў наогул не бачная. За-
тое бачная адна з самых вялікіх у свеце Duty-free 
zone – своеасаблівая выстава дасягненняў сусветнай 
спажывецкай эканомікі.

ці магчыма гэта ў нас?
Адзін з галоўных крытэраў добрага аэрапорта – калі 

госці і грамадзяне, што вярнуліся дахаты, адчуваюць, 
што ім рады. Гэта важнае пытанне узроўню сервіса.

Вядома, усе гэтыя намаганні павінны суправад-
жацца зменай візавай палітыкі. Менск з пункту 

гледжання турызму не нашмат больш прывабны, 
чым Кіеў, Стамбул, або Тбілісі. Чаму мы думаем, што 
немец або ангелец павінен выбраць менавіта Менск, 
заплаціўшы за права наведаць нашу сталіцу самую 
высокую пошліну ў свеце?

Як вядома, візавыя абмежаванні пераследуюць 
ў якасці асноўнай мэты рэгулявання рынку працы і 
абмежаванне магчымасці пранікнення злачынных гру-
повак. Калі Вялікабрытанія ўстанаўлівае візавы рэжым 
у дачыненні да Албаніі, то робіцца гэта для таго, каб 
албанцы не пранікалі бескантрольна на тэрыторыю 
гэтай краіны ў мэтах пошуку працы.

Сёння пакуль складана ўявіць, каб у Менск ці 
Жодзіна прыехаў ангелец або француз для таго каб на 
канвееры Менскага аўтамабільнага завода або БелАЗа 
выцесніць беларуса з працоўнага месца.

Цяжка ўявіць сабе галандца, які марыў бы атры-
маць сабе месца будаўнічага на адной з беларускіх 
новабудоўляў, але, не вытрымаўшы канкурэнцыі на 
рынку працы, быў вымушаны ў мэтах выжывання за-
рабляць дробным крадзяжом дзе-небудзь на вуліцы 
Ленінскай у горадзе Магілёве…

Таму цалкам можна было б запазычыць вопыт 
шэрагу краін, якія спрошчаны візавы рэжым ўвялі 
ў дачыненні да грамадзян краін, якія маюць сярэдні 
ўзровень даходаў, які перавышае, скажам, 10 тысяч 
еўра ў год. Для грамадзян гэтых краін можна было 
б ўсталяваць консульскі збор у аэрапорце ў памеры, 
скажам, 20 даляраў.

Развіццё сучасных інфармацыйных тэхналогій даз-
валяе сёння пераходзіць на электронную форму па-
дачы дакументаў. Калі, напрыклад, узровень развіцця 
краіны ад 5 да 10 тысяч долараў, то грамадзяне 
гэтых краін маюць магчымасць падаваць дакументы 
ў рэжыме онлайн заявы з выплатай адпаведнага 
консульскага збору.

Для астатніх дзяржаў, узровень жыцця якіх у 
сапраўдны момант невысокі, і з якіх ёсць небяспе-
ка масавай міграцыі, застаецца ранейшы ўзровень 
падачы заяў з абавязковай гутаркі ў беларускага 
консульскага работніка.

чым занЕпакоЕнаЯ 
ГрамадзЯнскаЯ сУпольнасць бЕларУсі?

чамУ стУдэнты нЕ 
вЯртаюцца на радзімУ?
«Уцечка мазгоў» адбываецца ў беларусі яшчэ і таму, што выпускнікоў замежных внУ 
ўтрымліваюць ад вяртання перашкоды, створаныя айчыннай сістэмай адукацыі. з 
аднаго боку, улады імкнуцца ўвайсці ў балонскі працэс, а з іншага  не спяшаюцца 
прызнаваць еўрапейскія дыпломы. 

Ніхто не ведае, колькі беларусаў вучыцца за мяжой. 
Адны беларусы атрымліваюць на чужыне другую вы-
шэйшую адукацыю, іншыя займаюцца па бакалаўрскіх 
праграмах, трэція - адпраўляюцца за мяжу, каб атры-
маць ступень магістра. Але іх ніхто не лічыў.

- Што да маладых людзей, якія навучаюцца ў іншых 
краінах, то больш за ўсё іх вучыцца ў расейскіх ВНУ. 
Але дакладную колькасць сказаць не можам. Па не-
каторых адзнаках, іх парадку 10 тысяч, - заявіў падчас 
анлайн-канферэнцый на сайце Белтэлерадыёкампаніі 
міністр адукацыі Сяргей Маскевіч.

   Вучацца беларусы не толькі ў Расіі, але і ў Ня-
меччыне, Польшчы і, вядома ж, у Літве ў Еўрапейскім 
гуманітарным універсітэце (ЕГУ).

   Безумоўна, маладыя людзі імкнуцца атрымаць 
еўрапейскі дыплом часцей за ўсё з мэтай працаваць 
у Еўропе, дзе з беларускім дакументам пра вышэй-
шую адукацыю рабіць, як правіла, няма чаго. Аднак 
шматлікія з тых, хто вучыўся за мяжой, жадалі б вяр-
нуцца дахаты. Але для атрымання працы ў Беларусі 
неабходна прайсці працэдуру прызнання дыплома.

  Як прызнаць у Беларусі еўрапейскі дыплом?
   У Беларусі працэдуру прызнання і ўсталявання 

эквівалентнасці замежных дакументаў пра адука-
цыю ажыццяўляе аддзел экспертыз і прызнанняў 
дакументаў «Рэспубліканскага інстытута вышэйшай 
школы» (РІВШ).

   Калі дыплом прызнаецца, яго ўладальнік мае ўсе 
правы, якімі карыстаецца ўладальнік адпаведнага да-
кумента пра адукацыю Рэспублікі Беларусь. Вынікам 
акадэмічнага прызнання дакументаў з'яўляецца до-

ступ уладальніка дакумента да наступнай прыступкі 
(узроўню) адукацыі ці доступ да прафесійнай 
дзейнасці.

   Прарэктар па навучальна-метадычнай працы 
РІВШ, сябра Нацыянальнай групы экспертаў па пы-
таннях рэформы вышэйшай адукацыі Ігар Цітавіч 
адзначае, што вышэйшая адукацыя ў Беларусі 
імкнецца да адпаведнасці прынцыпам Балонскай 
мадэлі адукацыі. 

На круглым стале, арганізаваным асветніцкай уста-
новай «Офіс еўрапейскай экспертызы і камунікацый» 
сумесна з «Офісам за дэмакратычную Беларусь» 
(Брусэль, Бельгія), спецыяліст таксама паведаміў, 
што ў Беларусі самая простая схема прызнання 
еўрапейскіх дыпломаў.

- У нас гэта робіцца хутка і бясплатна. А ў 
шматлікіх краінах працэдура пацверджання дыпломаў 
абыходзіцца ў суму каля 100 даляраў, - падкрэсліў 
Ігар Цітавіч.

Незалежныя эксперты перакананы: перш чым звяр-
тацца да Еўропы з просьбай прызнаць беларускую 
адукацыю, варта распачаць палітычныя крокі для 
прызнання еўрапейскіх адукацыйных каштоўнасцяў.

   - Такім чынам, будзе вырашана праблема прыз-
нання дыпламоў і будуць прадстаўлены шанцы тым 
адмыслоўцам, якія маюць еўрапейскую адукацыю 
і з'яўляюцца грамадзянамі Беларусі, - лічыць Свят-
лана Мацкевіч. - Гэта будзе спрыяць таму, каб яны 
вярталіся і актыўна ўключаліся ў эканоміку краіны. 
Важна, каб гэты чалавечы рэсурс і яго патэнцыял 
выкарыстоўваўся ў рашэнні крызісных праблем.

     У кадравых агенцтвах падкрэсліваюць, што 
пакуль праблема працаўладкавання для выпускнікоў 
еўрапейскіх ВНУ без пацверджання дыпломаў 
існуе ў дзяржаўным сектары. Прыватныя кампаніі 
выбіраюць супрацоўнікаў па сваім меркаванні. У гэтых 
арганізацыях спецыялісты з еўрапейскім дыпломам 
вітаюцца і могуць займаць высокія пасады і дэман-
страваць кар'ерны рост.

 Паводле «Завтра твоей страны»

 Паводле belsat.eu

У польскай сталіцы адбыўся найбуйнейшы на 
гэты момант Форум беларускіх недзяржаўных 
ініцыятываў. 

Падчас яго былі абмеркаваныя пытанні супрацы 
паміж недзяржаўнымі арганізацыямі, а таксама 
ўплыў дэмакратычнай супольнасці на белару-
скае грамадства. Палітычныя пытанні – такія, 
як еўрапейскія санкцыі, а таксама чэмпіянат па 
хакеі ў 2014 г., – таксама не засталіся без увагі.

Сёлетні форум абяцае аб’яднаць беларускую 
незалежную супольнасць у пытаннях грамадскага 
сектару, а таксама дапаможа навязаць кантакты з 
замежнымі калегамі, якія зацікаўленыя ў супрацы з 
нашаю краінаю.

Паводле намесніка старшыні Руху “За свабоду” 
Юрася Губарэвіча, гэта беспрэцэдэнтная падзея – на 
форуме было прэзентавана больш за 80 беларускіх 
недзяржаўных арганізацыяў. На пачатку форуму ў 
інтэв'ю Белсату ён адзначыў:

– Такую сустрэчу немагчыма было б правесці ў 
Беларусі: пераслед уладаў, немагчымасць сабрацца, 
немагчымасць размаўляць адкрыта. Я думаю, што 
паводле вынікаў двухдзённай працы форуму вызна-
чацца канцэпцыі ды далейшае развіццё грамадскага 
сектару і ўдзел у асноўных грамадскіх і палітычных 
падзеях сёлета, – кажа Юрась Губарэвіч.

Палітык спадзяецца, што прадстаўнікі НДА і пры-
сутныя на форуме прадстаўнікі апазіцыі знойдуць 
агульную мову і дамовяцца пра супрацу. 

Што датычыць магчымага пераносу чэмпіянату па 
хакеі 2014 г., то ўдзельнікі форуму спадзяюцца, што 
гэткая пагроза змусіць задумацца ўлады Беларусі.

– Гэта сігнал міжнароднай супольнасці, аматарам 
спорту, што ў Беларусі не ўсё нармальна з правамі 
чалавека. Гэта сігнал і патэнцыйным спонсарам 
імпрэзы, якія будуць чакаць з укладаннем грошай у 
гэтую падзею. Гэта быў бы ўдар і па Аляксандру Лу-
кашэнку асабіста – ён сябе прэзентуе як спартовец, 
а хакей – ягоная любімая гульня, і калі ён у пэўны 
момант атрымаў дазвол на правядзенне чэмпіянату ў 
Беларусі – гэта была палітычная перамога. Натураль-
на, што адмена станецца паразаю ў вачах выбарцаў, 
– мяркуе Юрась Губарэвіч.


